
1.  OSTALARITZA ETA TURISMOA

 Sektorearen garrantzia

Turismo jarduera sektore estrategikoa dugu Donostian eta garapenerako tresna

aktiboa da.: 2001.ean Udalak 4.915 milioi pezeta zuzendu zituen turismo, kultur,

kirol eta aisia arlora; hots, urte horretako udal aurrekontu osoaren %14,4.

1998.ean 1 egindako ikerketa baten arabera, eta BEGri ( Balio Erantsi Gordina) dag-

okionez, turismoak pisu handiagoa du Donostiako ekonomian Gipuzkoako eta Eus-

kal Autonomia Erkidego (EAE) osoko ekonomian baino.

Zehatz-mehatz esanda, Donostiako BEGren %5,3 da BEG turistikoa; Gipuzkoako

proportzioa, aldiz, %4,6 da eta EAEkoa, berriz, %3. Hirian turismoak duen garra-

ntziaren beste adierazlea da honakoa: ostalaritza sektorean izan dira 2001. ur teko

kontratazio berrien ia %11; txikikazko merkataritzak, kultur aktibitateek eta olget-

arako jarduerek, bakoitzak bere aldetik, kontratazio berrien %5 inguru sortu ditu-

zte.

Ostalaritza sektorea estuki lotuta dago turismo-ekintzei, eta bere baitan biltzen

ditu hotel-establezimenduak, beste era bateko ostatu-hartzeak (landa- turismoa,

kanpinak, aterpetxeak....), baita jatetxe eta edaritegiak ere.

Eustat-en Aktibitate Ekonomikoen Direktorioaren (AEDIR) arabera, 1999an guztira

1.536 establezimendu ziren (hotelak barne) Donostiako ostalaritza sektorearen

baitan, eta horietan 4.830 lagun ari ziren lanean; Gipuzkoan sektore horretan lan-

ean ari direnen %35 dira, eta, beste aktibitate ekonomiko batzuek hirian duten

garrantziari gagozkiola, hiriburuko biztanleria aktiboaren %7,5.

Azken urteotan goraka doaz Donostian bai establezimendu kopurua bai sektorean

den enplegua, ondorengo grafikoan ikus daitekeenez. 1995-1999 denboraldian,

establezimendu kopurua %11,8 igo zen (162 establezimendu) eta enplegu kopurua

%10,4 handitu (454 enplegu). Hala, bost urteotan zehar, ostalaritza sektorean

sortu da zazpi enplegu berritik ia bat.

                                           

1 Gipuzkoako Merkataritza, Industria eta Nabigazio Ganbera, ÔDimensi—n econ—mica de la activ id -
ad tur’stica en Donostia, 1998Õ.

1.1 Grafikoa Donostia. Establezimendu kopurua eta enplegua ostalaritza

sekto re osoan

Iturria: Eustat. Aktibitate Ekonomikoen Direktorioa.

 Hotel-eskaintza: establezimenduak eta enplegua

Establezimendu turistiko hartzaileen gainean Eustatek egindako Inkestaren arab-

era, 2001.ean 57 hotel-establezimendu daude guztira Donostian, gehien-gehienak

3 izar baino gutxiagokoak, 14k (%26) bakarrik baitute 3 izar edota gehiago. Azken

horiek, dena den, establezimendu handiak dira eta hiriburuko hotel kapazitatearen

(establezimendu guztiak * leku guztiak * 365 egun) bi heren hartzen dituzte beren

baitan. Bestela esanda, urtero 1.366 milioi plaza eskaintzen dituzte guztira.

Bilakaerari dagokionez, 1998tik hona lehenengo aldiz, 2001. urtean ez da aurreko

urtearen aldean establezimendu kopurua handitu. Baina egonkortasun hau ez da

plazetan gertatzen, horietan %2ko igoera izan baita azken urtean (1999 eta 2000

artean, %3,3).

1. ÁError!Argumento de modificador desconocido.  Koadroa Donostiako hotel-

kapazitatea. Establezimendu eta pl aza kopurua. 1999-

2001

1999 2000 2001 ! 1999-2001

Establezimenduak . 55 57 57 %3,6
"  3 izar ................... 14 14 14 --
# 2 izar ................... 41 43 43 %4,9
Plazak ................... 1.295.433 1.337.901 1.365.596 %5,4
"  3 izar ................... 892.192 899.422 901.521 %1,0
# 2 izar ................... 403.241 438.479 464.075 %15,1

Iturria: Eustat. Establezimendu Turistiko Hartzaileen gaineko Inkesta. 1999,
2000, 2001

1.2 grafikoa Establezimendu eta plaza kopuruaren bilakaera Donostian, 1992-

2001

Iturria: Eustat, Establezimendu Turistiko Hartzaileen gaineko Inkesta.

Hotel-eskaintzaren bilakaerari buruzko hainbat balorazio egiten dituzte sektoreko

ordezkariek, eta kezkatuta ageri dira gai batekin: hiriarentzat estrategikotzat har-

tuak diren jarduerei egokitzen ote zaien hotel-eskaintza; biltzar-turismoari, kasu.

Jarduera horrek establezimendu handiak eta segmentu gorenekoak (lau izarretik

gorakoak) eskatzen ditu eta, hala ere, Donostian ia bere horretan darrai gisa hor -

retako establezimenduen eskaintzak, nahiz eta 1999an zabaldu zen Kursaal kon-

gresu jauregia.

Aitzitik, instalazioen okupazio maila azpimarratzen duten sektoreko agenteentzat

ez da asaldagarria hotel-plazen egonkortasuna, nahiz eta hotel-plazen okupazioa

ez den ona izan azken bi urteetan. Zehazki, 2001ean %46,7 izan da plazen okup a-

zio maila (%44,4 Gipuzkoan eta %44,6 EAEn), 2000. urtean (%50,6) baino eska s-

agoa eta 1999an baino hamar portzentaje- puntu baxuagoa. 1992tik gaur arte,

1999an lortu zuten Donostiako hotel-establezimenduek inoizko okupazio mailarik

altuena: %57.

EAEn guztira diren hotel-establezimenduen %18 da Donostiako hotel-eskaintza,

eta guztizko kapazitatearen ( plazen) %23. EAEko hiru hiriburuetan diren esta ble-

zimenduak kontuan hartuz gero, %46 (125) daude Donostian, Bilbon (42) bertan

baino gehiago; baina, kapazitateari dagokionez, Donostiak galdu egiten du nagus -

itasuna, eta plazen %37 bakarrik biltzen ditu. Horrek badu azalpenik: Donostiako

establezimenduak txikiagoak dira; 66 plaza ditu batez beste establezi mendu bako-

itzak; Bilboko hotelek, ostera, 105.

1.2. koadroa EAEko hotel-establezimenduen kokapena. 2001. (%)

Establezimenduak Plazak

Donostia .. . . . . . . . . . . . . . . . . . . . . . . . . . . 17,9 23,1
Gasteiz .. . . . . . . . . . . . . . . . . . . . . . . . . . . . . 8,2 11,4
Bilbo .. . . . . . . . . . . . . . . . . . . . . . . . . . . . . . . . 13,2 27,1
EAE, gainerakoak .. . . . . . . . . . . . . . . 60,7 38,4
EAE ... . . . . . . . . . . . . . . . . . . . . . . . . . . . . . . . 100,0 100,0
Iturria: Eustat. Establezimendu Turistiko Hartzaileen gaineko Inke -

sta. 2001.

1.3. grafikoa Establezimendu turistikoen eta plazen kokapena EAEn, 2001

ESTABLEZIMENDU KOPURUA PLAZA KOPURUA

Iturria: Eustat. Establezimendu Turistiko Hartzaileen gaineko Inkesta.2001.

Aipatutako Establezimendu Turistiko Hartzaileen gaineko Inkestaren arabera,

2001ean Donostiako hotel-establezimenduetan 765 lagun ari ziren lanean, horie -

tarik %66 langile finkoak, %28 behin behinekoak eta gainerako %6 langilego ez

ordaindua izanik. 2000. urtearen parean, hotel-establezimenduetako enplegua %4

gutxitu da.

1.4. grafikoa Hotel-establezimenduetako enpleguaren bilakaera Donostian, 1992-

2001ean

Iturria: Eustat, Establezimendu Turistiko Hartzaileen gaineko Inkesta.

 Hotel-sektorearen aktibitatea

Eskariaren ikuspuntutik begiratuta, Donostiako hotel-establezimenduetan 637.852

lagunek eman zuten gaua 2001ean, 2000n baino %5,7 gutxiagok (676.5969).

1999tik EAEko turismoak bizi duen beheranzko bilakaera Donostian ere agerikoa

da, hortaz.

Donostian izandako gaualdien %11 EAEn bertan bizi diren bezeroek egin zituzten,

%52 Espainiako Estatuko turistek, eta %37 atzerritarrek. EAEko segmentazioare -

kin alderatuz gero, Donostian ugariagoak dira atzerritarren gaualdiak eta eskasag -

oa, berriz, turista euskaldunen presentzia.

1.3 koadroa Gaualdiak eta bidaiarien sarrera hotel-establezimenduetan. Donostia

(1999-2001).

1999 2000 2001 ! 1999-2001

Gaualdiak (znb.) . . . . . . 740.262 676.596 637.852 -13,8%
Bidaiarien sarrera (znb) 391.830 362.791 334.013 -14,8%
Batezbesteko egonaldia
(egunak) .. . . . . . . . . . . . . . . . 1,89 1,86 1,91 +1,1%
Okupazio maila (%) .. 57,14 50,57 46,71 -18,3%
Iturria: Eustat. Establezimendu Turistiko Hartzaileen gaineko Inkesta.

1. ÁError!Argumento de modificador desconocido. . grafikoa Bidaiarien gaualdien bila k-

aera Donostian, jatorriaren arabera, 1992-2001

Iturria: Eustat, Establezimendu Turistiko Hartzaileen gaineko Inkesta.

Donostian ostatu hartu zuten bidaiarien batezbesteko egonaldia 1,91 gauekoa izan

zen. Batezbestekoa oso antzerakoa da EAEkoa, eta Gipuzkoakoa baino zertxobait

handiagoa (1,93).

Eustat-en Inkestan ez dira gaualdien arrazoiak (lana, aisia...) zehazten, baina gau-

za jakina da delako bilera-turismoa intereseko segmentua dela hiriarentzat, eta

hotel-sektorearen jarduera-kopuruan eragin zuzena duela.

Zentzu honetan, eta nahiz eta bileretara datozen guztiek ez duten gaua hirian em-

aten, interesgarria da batzar-aktibitateak hirian izan duen bilakaera ezagutzea.

Donostiako Convention Bureau-ren datuen arabera, 2000an 68 gertakari izan zire -

n, eta horietako 38 batzarretan guztira 12.500 pertsona bildu ziren. 2001ean 32

batzar izan ziren eta ia 17.400 ordezkari bertaratu ziren; hots, 543 ordezkari batz-

arreko.

1.4. koadroa Batzar-aktibitatea Donostian. 1999-2001

1999 2000 2001 ! 1999-2001

Izandako bilerak, guztira: 38 68 43 13,2%
!  Jardunaldiak, mintegiak, simposiumak ... . 19 22 10 -47,4%
!  Batzar kopurua .. . . . . . . . . . . . . . . . . . . . . . . . . . . . . . . . . . 19 38 32 68,4%
!  Konbentzioak .. . . . . . . . . . . . . . . . . . . . . . . . . . . . . . . . . . . . . -- 8 1 --
Bildutako ordezkariak: 11.337 19.847 19.442 71,5%
!  Jardunaldiak, mintegiak, simposiumak ... . 4.342 3.600 1770 -59,2%
!  Batzarrak .. . . . . . . . . . . . . . . . . . . . . . . . . . . . . . . . . . . . . . . . . . 6.995 12.507 17.372 148,3%
!  Konbentzioak .. . . . . . . . . . . . . . . . . . . . . . . . . . . . . . . . . . . . . -- 3.380 300 --
Ordezkariak/kongresuko ratioa 368,2 329,1 542,9 47,4%
Iturria: Donostiako Convention Bureau.

 Aurrikuspenak

Hiriko turismoa hedapen bidean dago. Kultur ekipamendu berriak zabaltzearekin

(Chillida-Leku Museoa, Kutxa-gunea), kultur eskaintza sendotzearekin, Aquariuma

berritzearekin edota batzar-aktibitatea hedatzearekin batera, agerian geratu da

hiriaren erakargarritasuna handitu egiten dela bere eskaintza handitzen den

heinean, eta jarduera turistikoak aberastasun eta enplegu iturri garrantzitsua izan

behar duela Donostiarentzat.

1.5. koadroa Bisitarien etorrera Donostiako baliabide turistikoetara (2001).

2001

Aquariuma 380.500*
Chillida-Leku Museoa 95.750
Kutxa-gunea 210.000
* 2000. urtea.
Iturria: Aquariuma, Chiillida-Leku Museoa eta

Kutxa-gunea

Urtaroen araberako etorrerak gainditzea eta batezbesteko egonaldia handitzea

lehentasunezko erronkak dira EAEko turismoarentzat orokorrean, eta bereziki Do-

nostiako turismoarentzat. Kultur, olgeta edo kirol eskaintza hobetzen jarraitzea eta

batzar-aktibitatea handitzea erronka dira hiriarentzat, argi eta garbi, baina ez dira

erronka bakarrak.

Zentzu honetan, eta Agenda 21en Turismo Mantengarriaren mahaiak egindako

proposamenei men eginez, jarduera turistikoak hiru arazo nagusiri egin beharko

die aurre nagusiki:

"  Trafikoan eragitea eta mugikortasuna

"  Kutsadura akustikoa (bereziki gauekoa), Alde Zaharrean, San Bartolomen
eta bestelako tokietan kontzentratua

"  Gizabidezkoak ez diren jarrerak ( hondakinak isurtzea hotel eta zerbitzu ak-
tibitate handia den lekuetan).

Era berean, esaten da beharrezkoa dela sektorearen antolaketan aurrera joatea

eta, halaber, hirian jarduten duten agenteen ugaritasuna (Turismo Ekintzetxea,

Convention Bureau, Foru Aldundia, Ku rsaal, ....). gainditzea

Turismoa gestionatzeko egungo eredua eta CAT-KTE sortu zenean pentsatutako

eredua berdin-berdinak dira. Turismo jardueraren alderdi zehatzez arduratu diren

erakunde berriak sortzen joan dira; adibidez, Convention Bureau edo Kursaal bera,

edota Foru Aldundia eta Eusko Jaurlaritza. Azken batean, ugaritu egin dira norbere

interesak eta lehentasunak dituzten agenteak, eta ez dute lortu hirirako jarduera

bateratua ezartzerik.

  Jarduera turistikoa giltzarri garrantzitsua da hiriaren garapenari beg i-
ra, baina jarduten duten agenteak asko izateak zaildu egiten du jard-
uera estrategia bateratuak ezartzea.

  Turismoa da Udaleko BEGren %5,3, eta ostalaritzan izan dira kontrat-
azio berrien %11, 2001ean.

  2001ean, 57 hotel-establezimendu zeuden Donostian (EAEko hotel-
establezimendu guztien %18, eta plaza guztien %23), 2000. urtean
bezalaxe. Hotel-eskaintzaren egonkortasunaren gainean hainbat balo-
razio egiten dituzte sektoreko agenteek; hala, kezkatuta ageri dira h-
otel-eskaintza ez delako egokitzen hiriarentzat estrategikotzat hartu-
ak diren jardueretara, biltzar-turismora esate baterako ( zeinak esta-
blezimendu handiak eta segmentu gorenak eskatzen dituen).

  Azken biurtekoan, hoteletako betetze-mailaren bilakaera ez da ona
izan. 2001ean. %46,7 izan da plazen okupazioa, 1999an (su-eten gar-
aian) baino ia hamar portzentaje-puntu baxuagoa. Hala, Donostiako
hotel-establezimenduetan 637.852 gaualdi izan ziren 2001ean (2000n
baino %5,7 gutxiago). Eta, EAEko turismoak bezalaxe, beheranzko b-
ilakaera du 1999az geroztik.

  2001ean Donostian izandako gaualdien %11 EAE bertako bizilagunek
egin zituzten, %52 Estatuko turistek eta %37 atzerritarrek.

  Hiriko turismoa hedatze bidean dago. Urtaroekiko menpekotasuna
gutxitzea eta batezbesteko egonaldia handitzea dituzte erronka nagu-
siak sektoreko est ablezimenduek.

  Donostiako hotel-sektorean (hotel-sektoreak, hotelez gain, beste ost-
atu-hartze mota batzuk eta jatetxeak nahiz edaritegiak biltzen ditu b-
ere baitan) 1.500 establezimendu daude eta 5.000 lagun inguru (lan-
ean ari den udalerriko populazioaren %7,5) enplegatzen ditu; gisa ho-
rretan, azken urteotan gorako bidea hartu du.


